
Shivaproktam Kalahastishvaramahimavarnanam

ಶಿವಪ್ರೋಕ್ತಂ ಕಾಲಹಸ್ತೀಶ್ವರಮಹಿಮವರ್ಣನಂ

- ಶಿವಪಾರ್ತವತೀಸಂವಾದೇ -

ಪಶ್ಚಿಮಾಭಿಮುಖಂ ಲಿಂಗಂ ಕಾಲಹಸ್ತೀಶ್ವರಂ ಮುದಾ .

ಸ್ಮೃತ್ವಾಪಿ ಸರ್ವಪಾಪೇಭ್ಯೋ ಮುಕ್ತೋ ಭವತಿ ಸರ್ವಥಾ .. 85..

ಪಶ್ಚಿಮಾಭಿಮುಖಂ ಲಿಂಗಂ ಶೇಷಾಕಾರಮನುತ್ತಮಂ .

ಬಿಲ್ವಪತ್ರೈಃ ಸಮಭ್ಯರ್ಚ್ಯ ಪ್ರಯಾತಿ ಮಮ ಸನ್ನಿಧಿಂ .. 86..

ನ ದೃಷ್ಟಂ ಯೇನ ತಲ್ಲಿಂಗಂ ತಸ್ಯ ಜನ್ಮ ನಿರರ್ಥಕಂ .

ನಾರ್ಚಿತಂಯೇನ ತಲ್ಲಿಂಗಂ ಜೀವನ್ನಪಿ ಮೃತೋ ಹಿ ಸಃ .. 87..
ದ್ರಷ್ಟವ್ಯೋಽತಿಪ್ರಯತ್ನೇನ ಕಾಲಹಸ್ತೀಶ್ವರೋ ಮುದಾ .

ಯಷ್ಟವ್ಯೋ ಬಿಲ್ವಪತ್ರಾದ್ಯೈಃ ಸಂಸಾರಭಯನಾಶಕಃ .. 88..
ಶ್ರೀಮದ್ದಕ್ಷಿಣಕೈಲಾಸೇ ಸರ್ವೇ ಬ್ರಹ್ಮಾದಯಃ ಸುರಾಃ .
ತಿಷ್ಠಂತಿ ದೇವದೇವೇಶಂ ಮಾಮಭ್ಯರ್ಯಾನ್ವಹಂ ಮುದಾ .. 89..

ನಿತ್ಯಂ ಶ್ರೀಕಾಲಹಸ್ತೀಶಂಯೋಽನುಸೇವಿತುಮಿಚ್ಛತಿ .

ಸ ಮದೀಯೋ ಗಣೋ ಜ್ಞೇಯೋಮಮ ಪ್ರಿಯಕರಶ್ಚ ಸಃ .. 90..
ಪ್ರಾಣವಿಶ್ಲೇಷಸಮಯೇ ಕಾಲಹಸ್ತೀಶ್ವರೇತಿ ಮಾಂ .

ಯಃ ಸ್ಮರಿಷ್ಯತಿ ಭಾಗ್ಯೇನ ತಸ್ಮೈಮೋಕ್ಷಂ ದದಾಮ್ಯಹಂ .. 91..

ಯಂಯಂ ಕಾಮಯತೇ ಕಾಮಂ ಪ್ರಾಣವಿಶ್ಲೇಷಣಕ್ಷಣೇ .

ತಸ್ಮಿನ್ ಕ್ಷೇತ್ರವರೇ ದೇವಿ ತಂ ತಂ ಕಾಮಂ ಸ ವಿಂದತಿ .. 92..

ತನ್ಮೋಕ್ಷದಂ ಕಾಮದಂ ಚ ತತ್ತು ಕ್ಷೇತ್ರಮನುತ್ತಮಂ .

ಅತ ಏವ ಹಿ ತತ್ಕ್ಷೇತ್ರಂ ಸೇವನೀಯಂ ಪ್ರಯತ್ನತಃ .. 93..
ಪಶ್ಚಿಮಾಭಿಮುಖಂ ಲಿಂಗಮಿದಮತ್ಯಂತದುರ್ಲಭಂ .

ಏತಸ್ಯ ದರ್ಶನಂ ನೈವ ವಿನಾ ಬಹುತಪಸ್ಯಯಾ .. 122..

ಕಾಲಹಸ್ತೀಶ್ವರಂ ಲಿಂಗಂ ಪಶ್ಚಿಮಾಭಿಮುಖಂ ಪರಂ .

ಸ್ವಯಂಯತ್ನೇನ ಮಹತಾಭ್ಯರ್ಚನೀಯಂ ನರೈಃ ಸದಾ .. 123..

ಸರ್ವೇಷಾಂ ಮುಕ್ತಿದಾನಾರ್ಥಮಾವಿರ್ಭೂತೋಽತ್ರ ಶಂಕರಃ .
ಕಾಲಹಸ್ತೀಶ್ವರಂ ಲಿಂಗಂ ಬಿಲ್ವಪತ್ರೈರ್ಜಲಾಪ್ಲುತೈಃ .. 124..
ಯಃ ಪೂಜಯತಿ ಸದ್ಭಕ್ತ್ಯಾ ನಂ ತಸ್ಯ ನರಕಾದ್ಭಯಂ .

ಶಿವಪ್ರೋಕ್ತಂ ಕಾಲಹಸ್ತೀಶ್ವರಮಹಿಮವರ್ಣನಂ

ಶಾಂಕರೇಭ್ಯೋಽತ್ರ ದುಗ್ಧಾನ್ನಂ ಶರ್ಕರಾಘೃತಸಂಯುತಂ .. 125..

ದೇಯಮತ್ಯಂತಯತ್ನೇನ ಶಿವಪ್ರೀತ್ಯರ್ಥಮಾದರಾತ್ .

ಯತ್ರ ಕುತ್ರಾಪಿ ಯತ್ನೇನ ಭೋಜಿತೇಽಪಿ ಶಿವಾರ್ಚಕೇ .. 126..

ತತ್ರಾಪಿ ಶಂಕರಃ ಪ್ರೀತೋ ಭವತ್ಯೇವ ನ ಸಂಶಯಃ .
ಯದ್ಯತ್ರ ಶಾಂಕರೋ ಭಕ್ತ್ಯಾ (ಪೂ)ಭೋಜ್ಯತೇ ಶಂಕರಾರ್ಚಕಃ .. 127..
ತದಾತ್ವತ್ಯಂತಸಂತುಷ್ಟೋ ಭವೇತ್ಸಾಂಬಃ ಸದಾಶಿವಃ .
ಅತ್ರಾಲ್ಪಮಪಿ ಚೇಜ್ಜಪ್ತಂ ತದಾನಂತ್ಯಾಯ ಕಲ್ಪತೇ .. 128..

ಭೂರಿಪುಣ್ಯಪ್ರಭಾವೇಣ ಪ್ರಾಪ್ಯತೇ ಕ್ಷೇತ್ರಮೀದೃಶಂ .

ಅಸ್ಮಾಭಿರತಿಯತ್ನೇನ ಸ್ಥಾತವ್ಯಮಿಹ ಶಾಂಕರೈಃ .. 129..
.. ಇತಿ ಶಿವರಹಸ್ಯಾಂತರ್ಗತೇ ಶಿವಪ್ರೋಕ್ತಂ ಕಾಲಹಸ್ತೀಶ್ವರಮಹಿಮವರ್ಣನಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 19 . 85-93, 122-129..

- .. shrIshivarahasyam ugrAkhyaH saptamAMshaH . adhyAyaH 19 . 85-93, 122-129 ..

Notes:

Śivaಶಿವ, having narrated to Pārvatīಪಾರ್ವತೀ, the story of the past lives of The Elephant
(Hasti ಹಸ್ತಿ) and The Serpent (Kāla ಕಾಲ), who worshipped Him at the West-facing

Śivaliṅgaಪಶ್ಚಿಮಾಭಿಮುಖಂ ಶಿವಲಿಂಗಂ, describes the merits of remembering, visiting

and worshiping at the Kālahastīśvara kṣetra ಕಾಲಹಸ್ತೀಶ್ವರ ಕ್ಷೇತ್ರ.

